
ՀՀ արտաքին գործերի նախարար
                
պարոն ԷԴՎԱՐԴ ՆԱԼԲԱՆԴՅԱՆԻՆ
Տ Ե Ղ Ե Կ Ա Ն Ք
«Հայաստանի Հանրապետության Կառավարության և Ավստրիայի Հանրապետության Կառավարության միջև զարգացմանն ուղղված համագործակցության մասին» համաձայնագրի նախագծի ստորագրման նպատակահարմարության մասին
Հայաստանի Հանրապետության կառավարության և Ավստրայի Հանրապետության կառավարության միջև նախատեսվում է կնքել զարգացմանն ուղղված համագործակցության մասին Համաձայնագիր (այսուհետ՝ Համաձայնագիր), որով սահմանվում են Ավստրիայի և Հայաստանի միջև զարգացման ուղղված համագործակցության հիմնական դրույթներն ու պայմանները: Համաձայնագիրը ֆինանսավորվելու է դրամաշնորհային հիմունքներով՝ վերագրվելով որպես Զարգացմանն ուղղված պաշտոնական օժանդակություն:

Համաձայնագրի շրջանակներում Կողմերը աջակցում են զարգացման ուղղված համագործակցության ընդհանուր ծրագրերին և նախագծերին` իրենց համապատասխան ներպետական օրենսդրության շրջանակներում, իսկ ծրագրերը կրում են տեխնիկական կամ ֆինանսական համագործակցության, մարդասիրական կամ հրատապ օժանդակության ձև, ինչպես նաև կարող են իրականացվել միմիայն երկկողմ հիմունքներով կամ այլ դոնոր և/կամ բազմակողմ կազմակերպությունների հետ համագործակցությամբ:

Ավստրիական կողմից, Ավստրիական զարգացման գործակալությունը պատասխանատվություն է կրելու Ավստրիական զարգացման բնագավառում համագործակցության ծրագրի իրականացման համար: Հայկական կողմից ծրագրերի իրականանացման համար պատասխանատվություն է կրելու ՀՀ ֆինանսների նախարարությունը:

Ելնելով վերոգրյալից՝ Համաձայնագրի  ստորագրումը գտնում ենք նպատակահարմար:

ՎԱՉԵ ԳԱԲՐԻԵԼՅԱՆ
կատ.` Միջազգային պայմանագրերի
իրավական սպասարկման բաժին

